
	GESKIEDENIS VAN TEATER, KOSTUUM EN LETTERKUNDE SG

(Tweede Vraestel)
612-2/2 G
	



	GAUTENGSE DEPARTEMENT VAN ONDERWYS

SENIORSERTIFIKAAT-EKSAMEN

GESKIEDENIS VAN TEATER, KOSTUUM EN LETTERKUNDE SG   

(Tweede Vraestel: Geskiedenis van Letterkunde)

TYD: 2½ uur     

PUNTE:  120

	INSTRUKSIES:

· In hierdie vraestel moet u VIER vrae beantwoord:

TWEE vrae uit Afdeling A

EEN vraag uit Afdeling B

EEN vraag uit Afdeling C

· Nommer die vrae in ooreenstemming met die nommers op die vraestel.

· Al die vrae is gelykwaardig en tel elk 30 punte.
	


	AFDELING A

POËSIE – TWINTIGSTE EEU

Beantwoord TWEE vrae in hierdie afdeling.
	


	VRAAG 1
	


	1.1
Elizabeth Eybers, N.P. van Wyk Louw en Breyten Breytenbach lewer in die twintingste eeu belangrike en vernuwende bydraes tot die Afrikaanse Letterkunde.  Al DRIE digters bemoei hulle met die tema van die DIGTER AS SKEPPER in hulle poësie.

Beskryf kortliks hoe elkeen die rol van die digter/es sien en maak gebruik van verwysings na gedigte om u standpunte te motiveer.
	3x6=(18) 


	1.2 Watter TWEE van die bogenoemde digters/esse se gedigte worstel met teenstrydige gevoelens oor die vaderland?  Van hierdie gedigte is vanuit buitelandse perspektief en sommige in Suid-Afrika geskryf.

Bespreek enige van hierdie gedigte om te illustreer hoe hierdie TWEE digters hulle nostalgie en/of bitterheid op unieke wyse verwoord.
	2x6=(12)

[30]


	VRAAG 2

DIE DERTIGERS
	


	Die Dertigers wat u bestudeer het, spits hulle toe op die individuele sielelewe, en verteenwoordig ’n belangrike wegswaai van die tradisionele Afrikaanse 

“motiewe”-kuns.

Skryf ’n opstel oor EEN van die Dertigers wat u bestudeer het en bespreek die volgende aspekte van die werk en/of geskiedenis van die kunstenaar/es:

· Biografiese agtergrond

· Unieke bydrae tot die ontwikkeling/klemverskuiwing in die Afrikaanse letterkunde

· Identifiseer temas wat tipies is van die kunstenaar se werk en verwys na gedigte om as voorbeelde te dien

· Noem die titels van bundels wat die skrywer saamgestel het of bespreek kortliks EEN van die latere gedigte van die skrywer.
	[30]


	VRAAG 3

BREYTEN BREYTENBACH
	


	Die volgende opmerkings is al oor Breyten Breytenbach se werk gemaak:
	


	“...elke gedig is ’n poging om die onmoontlike te verwesenlik; waar daar niks was nie, sal ’n klein skepping deur die woord heen tot stand kom...”
	


	Hoe verbreek Breytenbach die oorwegend “geslote” vers van die vyftigerjare?  Noem en verduidelik ten minste VYF insette wat hy lewer wat tot groot verrassing gelei het, en wat ’n groot aantal debutante gelok het om by sy voorbeeld aan te sluit.
	


	Bespreek die volgende DRIE gedigte:

Brief van hulle vakansie,

Die hand vol vere en
Wat die hart van vol is ten opsigte van:

· Kontras tussen hede en verlede

· Bewustelike voer van ’n gesprek

· Eenvoud en opregtheid

· Ongewone gebruik van die idioom (in die titel of in die inhoud van die gedig)

· Nostalgie en verlange 

· Fantasie
	[30]


	TOTAAL VIR AFDELING A:
	[60]


	AFDELING B

PROSA

In hierdie afdeling moet u EEN vraag doen.
	


	VRAAG 4

JAN RABIE
	


	Jan Sebastian Rabie bring in die veertigerjare ’n vernuwing van poëtiese kort “prosas” met sy bundel Een-en-Twintig.
	


	Verwys na EEN van die kortverhale uit hierdie bundel, en lewer kommentaar oor die volgende aspekte:

· Naamlose figure

· Groteske en bisarre karakterisering

· Ekspressionisme

· Eksistensialisme

· Surrealisme

· Veelvoudige interpretasiemoontlikhede
	[30]


	VRAAG 5

CHRIS BARNARD
	


	Chris Barnard beweeg in die sestigerjare weg van die realisties-naturalistiese inslag van sy eerste werk en verken onder die invloed van Sartre en andere die mens se belewing van ’n absurde wêreld.  In hierdie wêreld dwaal die oorwegend identiteitslose karakters rond op soek na iets wat sin maak.  Basies handel die verhale dus oor die mens te alle tye en te alle plekke, nie oor ’n spesifieke individu nie.

Verwys na enige van Chris Barnard se kortverhale uit Duiwel in die Bos en bespreek Barnard se bydrae tot die kortverhaalkuns in Afrikaans.
	[30]


	TOTAAL VIR AFDELING B:
	[30]


	AFDELING C

U moet EEN vraag in hierdie afdeling doen.

VRAAG 6

BACCHUS IN DIE BOLAND
	


	Bacchus in die Boland speel af in ’n herkenbare Afrikaanse milieu van ’n plaas in die Boland.

Bespreek die volgende aspekte van die drama:

· Die illusies waaraan Willem Adriaan vashou

· Hoe poog Bacchus om die beginsels van gelykheid en broederlikheid by 

Willem-Adriaan tuis te bring?

· Verwys na minstens DRIE komiese momente in die drama waarin die maatskaplike en politieke onreg uitgelig word.
	[30]


	VRAAG 7

In Die Keiser van Bartho Smith vorm die kontras tussen skyn en werklikheid.  Die drama is ’n variasie op Hans Christian Andersen se sprokie, maar Smit bring die gebeure nader aan ons ervaringswêreld deur dit na Afrika te verskuif.

Bespreek hoe die drama ’n duidelike toespeling is op korrupsie, bedrog, magspel en ambisie van ons moderne aktualiteit asook hoe die Hofnar op onopvallende wyse die Keiser met die werklikheid konfronteer en die skyn ophef.
	[30]


	TOTAAL VIR AFDELING C:
	[30]


	TOTAAL:
	120

